
ᐃᕐᓂᕋᑖᖅᑐᕕᓂᐅᑎᓪᓗᑎᑦ 
ᖃᓄᐃᑦᑕᐃᓕᒪᓂᖅ
ᓄᕙᒡᔪᐊᕐᓇᖅ-19 ᐊᐃᑦᑑᑕᐅᖃᑦᑕᑎᓪᓗᒍ

ᐃᕐᓂᕋᑖᖅᑐᕕᓂᐅᓂᕋᖅᑕᐅᓲᑦ ᓯᕗᓪᓕᖅᐹᑦ 
ᐱᖓᓲᔪᖅᑐᑦ ᐱᓇᓱᐊᕈᓰᑦ ᐃᕐᓂᓚᐅᖅᑎᓪᓗᒋᑦ. 
ᐃᕐᓂᕋᑖᖅᑐᕕᓂᐅᑎᓪᓗᑎᑦ, ᑎᒦᑦ ᐊᓯᔾᔨᑐᒻᒪᕆᐅᓲᖑᖕᒪᑦ 
ᒪᒥᓴᖅᑎᓪᓗᑎᑦ ᓯᖓᐃᓚᐅᖅᑎᓪᓗᑎᑦ 
ᐃᕐᓂᔪᕕᓂᐅᓪᓗᑎᑦ ᐊᒻᒪᓗ ᐃᒻᒧᓕᐅᖅᑎᓪᓗᑎᑦ. ᑕᒪᓐᓇ 
ᐃᑉᐱᓐᓂᐊᓴᕋᐃᓐᓇᖅᑑᕗᖅ, ᐊᔾᔨᐅᙱᑦᑐᒻᒪᕆᐅᓪᓗᓂ, 
ᐊᒻᒪᓗ ᐃᓛᓐᓂᒃᑯᑦ ᐊᒃᓱᕈᕐᓇᖅᑑᓲᖑᓪᓗᓂ.

www.indigenousmidwifery.ca

ᖃᓄᐃᑦᑕᐃᓕᓂᖅ

ᑖᓐᓇ ᑎᑎᖅᑲᖅ ᐱᔨᑦᑎᕋᖅᑕᐅᔪᒧᑦ ᑐᑭᓯᒋᐊᕈᑎᖃᐅᑦᑎᐊᖅᑐᖅ ᐋᖅᑭᓱᖅᑕᐅᓯᒪᓪᓗᓂ ᑐᑭᓯᐅᒪᓕᑦᑎᐊᕐᓂᐊᕋᕕᑦ ᐃᓚᖏᓐᓂᑦ 
ᐃᓱᒪᒃᓴᖅᓯᐅᕈᑎᒋᔭᐅᔭᕆᐊᓕᖕᓂᒃ ᐊᒻᒪᓗ ᓂᕈᐊᕆᐊᖃᕋᔭᖅᑕᒃᓴᕆᔭᖕᓂᑦ ᐸᖅᑭᔭᐅᑎᓪᓗᑎᑦ ᐃᕐᓂᓱᒃᓰᔨᒧᑦ. ᐃᓇᖐᓇᓱᐊᙱᑦᑐᖅ ᑐᑭᓯᐅᒪᑦᑎᐊᕐᓗᑎᑦ 
ᓂᕈᐊᕈᓐᓇᖅᑕᑎᑦ ᐅᖃᖃᑎᒌᒍᑎᒋᒐᔭᖅᑕᓯ ᐃᕐᓂᓱᒃᓰᔩᓪᓗ. ᐊᐱᖅᑯᑎᒃᓴᖃᕈᕕᑦ, ᐃᓱᒫᓘᑎᖃᕈᕕᓪᓘᓐᓃᑦ ᐃᓱᒪᒋᔭᖃᕈᕕᓪᓘᓐᓃᑦ ᑖᒃᑯᓂᖓ 
ᐅᖃᓕᒫᓚᐅᖅᑎᓪᓗᑎᑦ ᑎᑎᖅᑲᒥᒃ, ᐅᖃᐅᓯᕆᓗᒋᑦ ᐃᕐᓂᓱᒃᓰᔨᖕᓄᑦ.

ᑖᓐᓇ ᐱᓕᕆᐊᖅ ᐃᑲᔪᖅᑐᖅᑕᐅᔪᖅ ᔮᓐᓴᓐ & 
ᔮᓐᓴᓐ ᑎᒥᖓᓄᑦ ᐱᓕᕆᖃᑎᖃᖅᑐᑎᑦ ᔮᓐᓴᓐ & 
ᔮᓐᓴᓐ ᐱᓕᕆᕝᕕᖓᑦ ᐋᓐᓂᐊᖅᑕᐃᓕᒪᔪᓕᕆᔨᒃᑯᑦ 
ᐃᖅᑲᓇᐃᔭᖅᑎᖏᑕ ᖃᓄᖅᑑᕈᑎᖓᑦ.

ᑕᐃᒪᐃᓗᐊᓲᖑᒋᕗᑦ ᐃᓄᐃᑦ ᐊᐱᖅᓱᕐᓗᑎᑦ 
ᐊᒥᓱᓂᑦ ᐃᕐᓂᕋᑖᖅᑐᕕᓂᐅᑎᓪᓗᑎᑦ ᒪᒥᓴᕐᓗᑎᑦ 
ᐊᒻᒪᓗ ᓄᑖᕐᒥᒃ ᐱᐊᕋᕐᒥᒃ ᐱᕈᖅᓴᐅᓯᓐᓈᕐᓗᑎᑦ. 
ᑎᑎᖅᑲᓕᐅᖃᑦᑕᕐᓗᑎᑦ ᐊᒻᒪᓗ ᐅᖃᖃᑎᒋᖃᑦᑕᕐᓗᒍ 
ᐋᓐᓂᐊᕕᒻᒥ ᐃᖅᑲᓇᐃᔭᖅᑎ ᐱᓕᕆᖃᑎᒋᓲᑦ. ᐋᓐᓂᐊᕕᒻᒥ 
ᐃᖅᑲᓇᐃᔭᖅᑎ ᐱᓕᕆᖃᑎᒋᓲᑦ ᐃᑲᔪᖅᑐᐃᔪᓐᓇᕆᕗᖅ 
ᐃᓕᖕᓂᒃ ᐃᕕᐊᖏᒃᑯᑦ ᐊᒫᒪᑦᑎᑦᑎᓂᕐᒥᒃ/ᓴᕝᕕᓐᓃᑎᓪᓗᒍ 
ᐊᒫᒪᑦᑎᓪᓗᒍ, ᐸᖅᑭᓗᒍ ᐱᐊᕋᐃᑦ, ᒪᒥᓴᖅᑎᓪᓗᑎᑦ 
ᐃᕐᓂᕋᑖᖅᑐᕕᓂᐅᓪᓗᑎᑦ, ᑎᒥᒃᑯᑦ ᐋᓐᓂᐊᖅᑕᐃᓕᒪᓃᑦ, 
ᐱᖃᓯᐅᑎᓪᓗᒋᑦ ᓯᖓᐃᑦᑕᐃᓕᒪᒍᑏᑦ ᐊᑐᕈᓐᓇᖅᑕᑎᑦ, 
ᐊᒻᒪᓗ ᓇᓕᐊᑐᐃᓐᓇᑦ ᐃᓱᒫᓘᑎᒋᔪᓐᓇᖅᑕᑎᑦ ᐃᓱᒪᒃᑯᑦ 
ᖃᓄᐃᑦᑕᐃᓕᖁᓪᓗᑎᑦ.

ᐅᔾᔨᖅᓱᑦᑎᐊᓕᕈᓐᓇᓇᕐᒪᑦ ᐅᖃᖃᑎᖃᖃᑦᑕᕐᓗᑎᑦ 
ᓇᒡᓕᒋᔭᕐᓄᑦ, ᓄᓇᒧᑦ ᐃᓕᖅᑯᓯᕐᒧᓪᓗ 
ᑲᓱᖅᓯᒪᓂᖃᑦᑎᐊᕐᓗᑎᑦ ᓱᓕ. ᐅᖃᖃᑎᒋᓗᒋᑦ 
ᐃᓐᓇᑐᖃᐃᑦ ᐊᒻᒪᓗ ᖃᐅᔨᒪᔨᐅᔪᑦ ᖃᓄᖅ 
ᓇᓪᓕᐅᓂᖅᓯᐅᕈᓐᓇᕐᒪᖔᖅᐱᑦ ᒫᓐᓇ ᐊᒻᒪᓗ 
ᖃᐅᔨᒪᓗᒍ ᐊᐅᒃᑯᑦ ᐃᖅᑲᐅᒪᒋᔭᐅᔪᑦ ᓯᓚᑐᕆᔭᐅᔪᑦ 
ᐃᖅᑲᐅᒪᒋᔭᐅᓕᕈᓐᓇᕐᒪᑕ ᓱᕈᓯᕐᒥᒃ ᐱᕈᖅᓴᐃᓗᓂ, 
ᐃᒻᒥᓂᒃ ᑲᒪᑦᑎᐊᕐᓗᓂ ᐊᒻᒪᓗ ᐊᐃᑦᑐᐃᔪᐊᓘᖃᑦᑕᑎᓪᓗᒋᑦ 
ᐃᓅᓯᖃᕐᓗᓂ ᐊᓂᒎᑎᖃᕋᓱᐊᕈᑎᒋᔭᐅᔪᓐᓇᕐᒪᑦ.

ᐃᒻᒥᓂᒃ ᑲᒪᑦᑎᐊᕋᓱᐊᕐᓗᓂ ᐊᒃᓱᕈᕐᓇᕐᒥᔪᖅ 
ᐃᕐᓂᕋᑖᖅᑐᕕᓂᐅᑎᓪᓗᑎᑦ ᐊᒻᒪᓗ ᐱᓗᐊᖅᑐᒥᒃ 
ᐊᐃᑦᑐᐃᔪᐊᓘᖃᑦᑕᑎᓪᓗᒋᑦ ᖃᕗᓐᓇᒥᒃ. ᐃᑲᔪᕈᓐᓇᖅᑐᓪᓗ 
ᐃᓕᖕᓂᒃ ᖃᑦᑏᓐᓇᐅᓂᖅᓴᐅᓲᑦ ᐅᐊᑦᑎᐊᕈ 
ᐃᑲᔪᖅᑕᐅᓂᖅᓴᐅᖃᑦᑕᖅᑐᕕᓂᐅᓚᐅᕋᓗᐊᖅᑎᓪᓗᑎᑦ.

ᐃᑲᔪᖅᑕᐅᔪᒪᓗᓂ ᐊᐱᕆᓗᓂ ᐃᒻᒥᓂᒃ ᑲᒪᑦᑎᐊᕐᓂᐅᒋᕗᖅ. 

ᐅᖃᖃᑎᖃᐃᓐᓇᕆᑦ ᓇᒡᓕᒋᔭᕐᓄᑦ ᖃᕋᓴᐅᔭᒃᑯᑦ 
ᐃᑲᔪᖅᑕᐅᓂᐊᕋᕕᑦ. ᐊᑦᑕᓇᙱᑦᑑᕗᖅ ᐊᒻᒪᓗ 
ᐃᑲᔫᑕᐅᓲᖑᓪᓗᓂ ᓇᒡᓕᒋᔭᐅᔪᑦ ᓂᕿᓂᒃ ᐊᔅᓯᓗᑎᑦ 
ᐊᒻᒪᓗ ᓇᒧᙵᐅᔾᔨᔭᕆᐊᖃᖅᑎᓪᓗᑎᑦ ᐊᐃᒃᓯᕈᓘᔭᕐᓗᑎᓪᓗ 
ᑕᐃᒪᓐᓇᐃᓕᐅᖔᕐᓗᑎᑦ ᐃᓕᖕᓄᑦ.

ᐋᓐᓂᐊᕕᒻᒥ ᖃᐅᔨᓴᖅᑕᐅᒋᐊᖃᖅᑎᓪᓗᑎᑦ ᐅᐸᒍᑏᓐᓇᕐᓗᑎᑦ 
ᐋᓐᓂᐊᕕᒻᒥ ᐱᓕᕆᔨᐅᔪᒧᑦ ᑕᑯᔭᖅᑐᖃᑦᑕᕐᓗᑎᑦ 
ᐃᕐᓂᕋᑖᖅᑐᕕᓂᐅᑎᓪᓗᑎᑦ, ᐊᖏᕐᕋᖕᓄᐊᕐᓗᑎᓪᓘᓐᓃᑦ, 
ᓘᒃᑖᓕᐊᕐᕕᒻᒨᕐᓗᑎᓪᓘᓐᓃᑦ ᐅᕝᕙᓘᓐᓃᑦ ᖃᕋᓴᐅᔭᒃᑯᑦ 
ᖃᐅᔨᓴᖅᑕᐅᖔᕈᓐᓇᕆᓪᓗᑎᑦ.

